
Høyring - Forslag om å fjerne henvisning fra fastlege når kvinner begjærer 
svangerskapsavbrudd

Fylkesmannen i Hordaland viser til høyringsnotat med Forslag om å fjerne henvisning frå 
fastlegen når kvinner begjærer svangerskapsavbrudd.

Vi slutter oss til framlegget om at fastlegen ikkje lenger skal tilvise kvinner og skrive under 
«Begjæring om svangerskapsavbrudd». Med dette kan kvinna vende seg direkte til sjukehus 
eller institusjon som kan utføre inngrepet. Vi meiner og at det er viktig å oppretthalde legen 
sin plikt til å informere og drøfte spørsmål omkring svangerskapet med kvinna dersom ho 
ønskjer det. 

Fylkesmannen i Hordaland meiner at plikta til å sende ei skriftleg utgreiing med kvinner som 
søker abort etter 12. svangerskapsveke kan vere eit forsinkande ledd. Vi kan heller ikkje sjå at 
dette i prinsippet er noko anna enn ei tilvising. Vi trur ikkje det vil endre spesialisthelsetenesta 
si oppgåve verken i omfang eller fagleg om kvinna ikkje har med seg ei slik utgreiing sjølv 
om svangerskapet er passert 12 veker. Vårt framlegg er difor at fastlegen skal ha same 
oppgåver før og etter 12. veke.  

Som det går fram av høyringsnotatet krev endringane eit nytt skjema som kvinna må fylle ut. 
Vi vil peike på at skjemaet bør bli enkelt tilgjengeleg på nett, samstundes som det blir 
kunngjort kor ein kan finne det. 

Når det gjeld framlegget om endringane i fastlegeforskrifta, sluttar vi oss fullt ut til dei. 

Med helsing

Lars Sponheim Helga Arianson
fylkesmann fylkeslege

Brevet er godkjent elektronisk og har derfor inga underskrift.

